
ԳՆՄԱՆ ԳՈՐԾԸՆԹԱՑՆԵՐ ԿԱԶՄԱԿԵՐՊԵԼՈՒ ՄԱՍԻՆ

         Հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ կետը՝ Հայաստանի Հանրապետության կառավարությունը որոշում է. 
1. Թույլատրել  «Հանրային կապերի և տեղեկատվության կենտրոն» պետական ոչ առևտրային կազմակերպության կարիքների համար «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի, Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված՝ գնումների գործընթացի կազմակերպման կարգի (այսուհետ՝ կարգ) 23-րդ կետի 5-րդ ենթակետի «բ» պարբերության համապատասխան՝ մեկ անձից միջազգային, ներքաղաքական, տնտեսական, ռազմական և անվտանգության թեմաներով /ոլորտներում/ օտարերկրյա և միջազգային ամսագրերի, տարեկան զեկույցների և ընթացիկ հետազոտությունների, տարբեր տեղեկատվական հարթակներից օգտագործվող էլեկտրոնային ծառայությունների, տեղեկատվական հարթակներում հակահայկական տեղեկատվության դեմ պայքարի ու պատասխան քայլերի ձեռնարկման ծառայությունների ձեռքբերման ընթացակարգեր կազմակերպելիս չկիրառել կարգի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի «ա» պարբերության պահանջները:

ՀԻՄՆԱՎՈՐՈՒՄ
«ԳՆՄԱՆ ԳՈՐԾԸՆԹԱՑՆԵՐ ԿԱԶՄԱԿԵՐՊԵԼՈՒ ՄԱՍԻՆ» ՀՀ կառավարության որոշման նախագծի ընդունման
      «Հանրային կապերի և տեղեկատվության կենտրոն» պետական ոչ առևտրային կազմակերպության կողմից նախատեսվում է ձեռքբերել միջազգային, ներքաղաքական, տնտեսական, ռազմական և անվտանգության թեմաներով /ոլորտներում/ օտարերկրյա և միջազգային ամսագրեր, տարեկան զեկույցների և ընթացիկ հետազոտությունների, տարբեր տեղեկատվական հարթակներից օգտագործվող էլեկտրոնային ծառայությունների, տեղեկատվական հարթակներում հակահայկական տեղեկատվության դեմ պայքարի ու պատասխան քայլերի ձեռնարկման ծառայություններ:
     Մասնավորապես, որոշ միջազգային լրատվականների և էլեկտրոնային ամսագրերի հրապարակումներն ունեն սահմանափակ հասանելիություն և դրանց հասանելիություն ստանալու համար անհրաժեշտ է ձեռք բերել վճարովի բաժանորդագրություն: Նման բաժանորդագրությունը մի կողմից հնարավորություն կտա արձանագրել տվյալ լրատվականներում և էլեկտրոնային ամսագրերում Հայաստանին ուղղակի կամ անուղղակի կատարվող անդրադարձը, մյուս կողմից` Կենտրոնի աշխատակիցներին հնարավորություն կտա ծանոթանալ միջազգային հեղինակավոր փորձագետների վերլուծություններին, ինչը կնպաստի նրանց վերլուծական կարողությունների զարգացմանը։ Բաժանորդագրության համար նպատակահարմար են հետևյալ միջազգային լրատվականները և էլեկտրոնային վերլուծական ամսագրերը՝ 

      Հաշվի առնելով հրատապությունն ու անվտանգությունը՝ նախագծով առաջարկվում է թույլատրել «Հանրային կապերի և տեղեկատվության կենտրոն» պետական ոչ առևտրային կազմակերպության կարիքների համար «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի, Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված՝ գնումների գործընթացի կազմակերպման կարգի (այսուհետ՝ կարգ) 23-րդ կետի 5-րդ ենթակետի «բ» պարբերության համապատասխան՝ մեկ անձից միջազգային, ներքաղաքական, տնտեսական, ռազմական և անվտանգության թեմաներով /ոլորտներում/ օտարերկրյա և միջազգային ամսագրերի, տարեկան զեկույցների և ընթացիկ հետազոտությունների, տարբեր տեղեկատվական հարթակներից օգտագործվող էլեկտրոնային ծառայությունների, տեղեկատվական հարթակներում հակահայկական տեղեկատվության դեմ պայքարի ու պատասխան քայլերի ձեռնարկման ծառայությունների ձեռքբերման ընթացակարգեր կազմակերպելիս չկիրառել կարգի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի «ա» պարբերության, այն է՝ մեկ անձից գնումների դեպքում հնարավոր առնվազն 3 մասնակցին գնման հրավեր ուղարկելուն զուգահեռ հրավերը տեղեկագրում հրապարակելու պահանջները: 



ԱՄՓՈՓԱԹԵՐԹ
«ԳՆՄԱՆ ԳՈՐԾԸՆԹԱՑՆԵՐ ԿԱԶՄԱԿԵՐՊԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՍՏԱՑՎԱԾ ԿԱՐԾԻՔՆԵՐԻ
	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն

	1.
	ՀՀ ֆինանսների նախարարության 02/06/2020թ. թիվ 01/26/7978-2020 գրություն
	Ուսումնասիրելով ներկայացված Գնման գործընթացներ կազմակերպելու մասին ՀՀ կառավարության որոշման նախագիծը՝ հայտնում ենք հետևյալը.
	հրատապության հիմքով պայմանավորված մեկ անձից գնման ձևի կիրառման պայմանները սահմանված են ՀՀ կառավարության 04/05/2017թ. թիվ 526-Ն որոշմամբ հաստատված կարգի  23-րդ հրատապության հիմքով պայմանավորված մեկ անձից գնման ձևի կիրառման պայմանները սահմանված են ՀՀ կառավարության 04/05/2017թ. թիվ 526-Ն որոշմամբ հաստատված կարգի  23-րդ կետի 5-րդ ենթակետով:
	Մասնավորապես, հիշյալ ենթակետի բ պարբերության համաձայն՝ հրատապության հիմքով պայմանավորված մեկ անձից գնումները կարող են կատարվել պետության կամ համայնքների կարիքների համար գնումների դեպքում համապատասխանաբար ՀՀ կառավարության կամ համայնքի ավագանու, այլ պատվիրատուների դեպքում՝ ընդհանուր կառավարումն իրականացնող լիազորված մարմնի ղեկավարի, իսկ հիմնադրամների դեպքում՝ հոգաբարձուների խորհրդի որոշմամբ անհետաձգելի համարված այլ դեպքերում:  
Վերոգրյալով պայմանավորված գտնում ենք, որ բացակայում է նախագծով ՊՈԱԿ-ին մեկ անձից գնման ձևով գնումների կատարման թույլտվություն տալու անհրաժեշտությունը, նկատի ունենալով, որ դրանք պետք է իրականացվեն հիշյալ կարգավորմանը համապատասխան:
Ինչ վերաբերում է նախագծի 1-ին կետում նշված՝ գնման գործընթացների նկատմամբ սահմանվող մյուս բացառություններին, ապա հայտնում ենք, որ նախագծի փաթեթը չի պարունակում հիմնավորումներ վերոհիշյալ կարգի պահանջների նկատմամբ բացառություններ սահմանելու վերաբերյալ, նկատի ունենալով որ դրանք չսահմանվելու դեպքում ընթացակարգերին մասնակցելու հնարավորություն կունենա ցանկացած մասնակից:
	Նախագիծը խմբագրվել է, ինչպես նաև ներկայացվել են լրացուցիչ հիմնավորումներ

	2.
	ՀՀ արդարադատության նախարարության 05/06/2020թ. թիվ 01/27.4/12079-2020 գրություն
		 «Գնման գործընթացներ կազմակերպելու մասին» Հայաստանի Հանրապետության  կառավարության  որոշման նախագծով /այսուհետ՝ նախագիծ/ նախատեսվում է, որ «Հանրային կապերի և տեղեկատվության կենտրոն» պետական ոչ առևտրային կազմակերպության կարիքների համար միջազգային, ներքաղաքական, տնտեսական, ռազմական և անվտանգության թեմաներով /ոլորտներում/ օտարերկրյա և միջազգային ամսագրերի, տարեկան զեկույցների և ընթացիկ հետազոտությունների, տարբեր տեղեկատվական հարթակներից օգտագործվող էլեկտրոնային ծառայությունների, տեղեկատվական հարթակներում հակահայկական տեղեկատվության դեմ պայքարի ու պատասխան քայլերի ձեռնարկման ծառայությունների ձեռքբերումն իրականացնել «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի, Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված՝ գնումների գործընթացի կազմակերպման կարգի 23-րդ կետի 5-րդ ենթակետի «բ» պարբերության պահանջներին համապատասխան՝ մեկ անձից գնումներ կատարելու ընթացակարգով:
	Նախագծի նախաբանում հղում է կատարվում Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ կետին, որի համաձայն՝ գնման գործընթացի առանձնահատկություններով պայմանավորված` Հայաստանի Հանրապետության կառավարության որոշումներով կարող են սահմանվել սույն կարգով չնախատեսված նորմեր: Մինչդեռ նախագծի բովանդակության մեջ` մեկ անձից գնման իրականացումը հիմնավորվում է «Գնումների մասին» օրենքի 23-րդ հոդվածի 1-ին մասի 2-րդ կետի դրույթներով:
	Անդրադառնալով «Գնումների մասին» Հայաստանի Հանրապետության օրենքի 23-րդ հոդվածի 1-ին մասին՝ հարկ է նշել, որ գնումը կարող է կատարվել մեկ անձից, եթե`
	1) գնման ենթակա ապրանքը, աշխատանքը կամ ծառայությունը հնարավոր է ձեռք բերել միայն մեկ անձից, որը պայմանավորված է նրա հեղինակային և հարակից իրավունքներով, հատուկ կամ բացառիկ իրավունքի առկայությամբ:
	2) արտակարգ կամ չնախատեսված այլ իրավիճակի առաջացման հետևանքով ծագել է գնման անհետաձգելի պահանջ և, արտակարգ կամ չնախատեսված այլ իրավիճակից ելնելով, գնման այլ ձևերի կիրառումը ժամկետի առումով անհնար է, պայմանով, որ նման պահանջը հնարավոր չէր օբյեկտիվորեն կանխատեսել: /…/:
	Նախագծին կից ներկայացված հիմնավորման համաձայն՝ «Հանրային կապերի և տեղեկատվության կենտրոն» պետական ոչ առևտրային կազմակերպության կողմից նախատեսվում է ձեռքբերել միջազգային, ներքաղաքական, տնտեսական, ռազմական և անվտանգության թեմաներով /ոլորտներում/ օտարերկրյա և միջազգային ամսագրեր, տարեկան զեկույցների և ընթացիկ հետազոտությունների, տարբեր տեղեկատվական հարթակներից օգտագործվող էլեկտրոնային ծառայությունների, տեղեկատվական հարթակներում հակահայկական տեղեկատվության դեմ պայքարի ու պատասխան քայլերի ձեռնարկման ծառայություններ»:
	Մինչդեռ, նախագծին կից ներկայացված հիմնավորման մեջ նախատեսված չէ որևէ դրույթ, որից պարզ կդառնա, որ նախագծով նախատեսված ծառայությունների ձեռքբերումը պայմանավորված է արտակարգ կամ չնախատեսված այլ իրավիճակի առաջացման հետևանքով ծագած գնման անհետաձգելի պահանջի առկայությունը: 
	Ելնելով վերոգրյալից և հաշվի առնելով գնումների կազմակերպման գործընթացում հնարավոր չարաշահումների վտանգը, գտնում ենք, որ լրացուցիչ հիմնավորման կարիք ունի նախագծով նախատեսված ծառայությունների գնման գործընթացները՝ արտակարգ կամ չնախատեսված այլ իրավիճակի առաջացման հետևանքով պայմանավորելու հանգամանքը: Այս առումով առաջարկում ենք քննարկել մեկ անձից գնման իրականացման օրենսդրությամբ սահմանված այլ հիմքերի կիրառման հնարավորությունը:	

	Նախագիծը խմբագրվել է, ինչպես նաև ներկայացվել են լրացուցիչ հիմնավորումներ




